
ANUNCIO
DE LA CONSULTA PREVIA SOBRE LA PROPUESTA DE
ORDENANZA REGULADORA DE LOS PLANES PROVINCIALES
DE COOPERACION A LAS OBRAS Y SERVICIOS DE
COMPETENCIA MUNICIPAL DE LA
DIPUTACION PROVINCIAL DE A CORUNA

Mediante Resolucién de la Presidencia de esta Diputacion nimero 39324 de 19
de octubre de 2023, de conformidad con lo previsto en el articulo 133.1 de la
Ley 39/2015, de 1 de octubre, del Procedimiento Administrativo Comun de las
Administraciones Publicas, con el objetivo de mejorar la participacion
ciudadana en el procedimiento de elaboracién de normas, se dispuso realizar,
con caracter previo a la elaboracion de un texto sobre el asunto de referencia,
una consulta publica sobre la propuesta de Ordenanza reguladora de los
Planes provinciales de cooperacion a las obras y servicios de competencia
municipal, previstos en el articulo 36 de la Ley 7/1985, de 2 de abril, reguladora
de las bases del régimen local, a través de la Sede electronica de esta
Diputacién Provincial, cuyo texto se transcribe al final de este anuncio.

Los ayuntamientos, ciudadanos, organizaciones y asociaciones que asi lo
consideren pueden hacer llegar sus opiniones sobre la propuesta durante el
plazo de diez dilas natural que si contardn desde el dia siguiente al de su
publicacién, a través del apartado Proyectos normativos del Portal de
transparencia de la Sede electrénica de esta diputacion. Solo seran
consideradas las opiniones en las que el remitente esté identificado.

TEXTO DA PROPOSTA DE ORDENANZA

A Constitucion espafiola establece no seu artigo 141 que "a provincia é unha
entidade local con personalidade xuridica propia, definida pola agrupacion de
municipios e division territorial para o cumprimento das actividades do Estado”.

A Lei 7/1985, do 2 de abril, reguladora das bases do réxime local, destaca no
seu artigo 31 entre os fins propios e especificos da provincia o de garantir os
principios de solidariedade e equilibrio intermunicipais no marco da politica
econdmica e social e, en particular, asegurar a prestacion integral e adecuada
na totalidade do territorio provincial dos servizos de competencia municipal e

participar na coordinacion da Administracion local coa da comunidade
autonoma e a do Estado.

Ademais, o artigo 36 indica que son competencias propias da deputacion as
que lles atribuian as leis do Estado e das comunidades auténomas nos
diferentes sectores da accion publica, e relaciona unha serie delas que o son
en todo caso, entre as que destacan as previstas nos apartados a), b) e c), que
son as seguintes:

a) a coordinacion dos servizos municipais entre si para a garantia da prestacion
integral e adecuada na totalidade do territorio provincial dos servizos de
competencia municipal

b) a asistencia e a cooperacion xuridica, econémica e técnica aos municipios,
especialmente os de menor capacidade econémica e de xestion

C) a prestacion de servizos publicos de caracter supramunicipal e, no seu caso,
supracomarcal e o fomento ou, no seu caso, coordinacion da prestacion
unificada de servizos dos municipios do seu respectivo ambito territorial.

Engade o artigo 36 que para os efectos do disposto nas letras a), b) e c¢), a
Deputacion aproba anualmente un plan provincial de cooperacion as obras e
servizos de competencia municipal, en cuxa elaboracion deben participar os
municipios da provincia. O plan debera conter unha memoria xustificativa dos
seus obxectivos e dos criterios de distribucion dos fondos, criterios que en todo
caso han de ser obxectivos e equitativos, teran en conta a analise dos custos
efectivos dos servizos dos municipios, e podera financiarse con medios propios
da Deputaciébn ou entidade equivalente, as achegas municipais e as
subvenciéns que acorden a comunidade autbnoma e o Estado con cargo aos
seus respectivos orzamentos.

O Real decreto lexislativo 781/1986, do 18 de abril, polo que se aproba o Texto
refundido das disposicions legais vixentes en materia de réxime local, dedica
0s seus artigos 32 ao 34 a regulacion dos plans provinciais, especificando que
os plans seran redactados e aprobados polas deputacions coa participacion
dos concellos, despois de dar participacion &s administracions do Estado e da
comunidade autébnoma, e informe previo da Comisiébn Provincial de
Colaboracion coas Corporacions Locais, e publicaranse no Boletin Oficial da
Provincia para que poidan formularse alegacions e reclamaciéns sobre estes
durante un prazo de dez dias. Aclara que a sua execucion correspondelle a
Deputacion, sen prexuizo da posibilidade de que a asuman 0S municipios
afectados, sempre que asi o soliciten, e que as obras e adquisicions

efectuaranse polos procedementos sinalados na lexislacion sobre contrataciéon
das entidades locais.

A Administracién Xeral do Estado realizou achegas aos plans provinciais ata o
ano 2011 incluido, polo que para regular a elaboracion e aprobacion dos plans
e a forma de pago da achega do Estado aprobou sucesivamente varios reais
decretos relativos aos plans provinciais. O derradeiro foi o Real decreto
835/2003, do 27 de xufio, polo que se regula a cooperaciébn econdmica do
Estado aos investimentos das entidades locais, modificado polo Real decreto
1263/2005, do 21 de outubro, e pola Orde 293/2006, do 31 de xaneiro, para o
seu desenvolvemento e aplicacion. Estas normas non foron expresamente
derrogadas, pero non se aplican desde o ano 2012 posto que a Administracion
Xeral do Estado deixou de realizar achegas estatais ao financiamento do plan,
ainda que continla dandose participacion & Administracién Xeral do Estado na
elaboracién das bases e na aprobacion dos plans.

No ambito da Comunidade Autonoma de Galicia, a Lei 5/1997, do 22 de xullo,
reguladora da Administracién Local de Galicia, dedica aos plans provinciais os
artigos 110 ao 112, na mesma lifia que a lexislacion estatal, engadindo que a
Xunta de Galicia poderd condicionar a utilizacibon ou emprego das suas
subvencions, se existen, ao establecemento dos criterios e condicions que
considere convenientes, pero en todo caso, para alcanzar unha eficaz
coordinacién dos investimentos publicos no territorio galego, os programas de
cooperacion econdémica coas entidades locais que elaboren as Deputacions
provinciais, calquera que sexa a sua denominacién e natureza, seran postos,
antes da sta aprobacién, en cofiecemento da Xunta de Galicia e da Comision
Galega de Cooperacién Local, que deberd emitir informe sobre os plans
provinciais, de acordo co previsto no artigo 191.i) desa mesma norma. A
Comunidade Auténoma Galega non realiza achegas aos plans provinciais,
ainda que tamén se lle da participacion na elaboracién das bases e na
aprobacion dos plans.

Por ultimo, a Lei 38/2003, do 17 de novembro, xeral de subvencions, establece
na sla disposicion adicional oitava que as subvencions que integran o
Programa de cooperaciéon econdémica do Estado aos investimentos das
entidades locais, e as subvenciébns que integran plans ou instrumentos
similares que tefian por obxecto levar a cabo funcions de asistencia e
cooperacion municipal, rexeranse pola sia normativa especifica, resultando de
aplicacion supletoria as disposicions desta lei.

Esta Deputacion Provincial da Corufia aproba anualmente as bases
reguladoras dos plans provinciais de cooperacion as obras e servizos de

competencia municipal, que regulan polo middo os distintos aspectos da sua
elaboracion, aprobacién e execucion, como son o seu obxecto e finalidade,
destinatarios, financiamento, criterios obxectivos de reparto, solicitudes,
aprobacion, contratacion, execucion, pago da achega provincial, e réxime
sancionador, incluindo como anexos 0os modelos dos principais documentos.
As bases son aprobadas polo pleno da deputacion, envianse para informe &
Administracion Xeral do Estado e a Xunta de Galicia e sométense a exposicion
publica mediante a publicacion dun anuncio no Boletin Oficial da Provincia.

A Deputacion da Corufia canaliza a través dos plans a maioria da cooperacion
cos concellos da provincia, co obxectivo de unificar neste instrumento moitos
dos recursos provinciais destinados a este fin que, en definitiva, € unha das
principais competencias da deputacion.

Por todo o exposto, dada a importancia cuantitativa e cualitativa dos plans
provinciais de cooperacién cos concellos por ser o principal instrumento para
canalizar unha das competencias nucleares da deputacion, como € a asistencia
e cooperacién econdmica e técnica aos concellos da provincia, considérase
conveniente a aprobacién desta Ordenanza reguladora dos plans provinciais da
Deputacion Provincial da Corufia, na que se recollan os seus aspectos mais
importantes e que sirva de marco para a elaboracion das correspondentes
bases reguladoras do plan de cada ano.

1.- CONCEPTO E DENOMINACION

A presente Ordenanza ten por finalidade regular o "Plan provincial de
cooperacion as obras e servizos de competencia municipal" (en adiante Plan)
gue anualmente ten que aprobar esta Deputacion Provincial da Corufia en
colaboracién cos concellos da provincia, de acordo co previsto no artigo 36 da
Lei 7/1985, do 2 de abiril, reguladora das bases do réxime local e artigos 32 ao
34 do Real decreto lexislativo 781/1986, do 18 de abril, polo que se aproba o
Texto refundido das disposicidns legais vixentes en materia de réxime local.

O Plan podera denominarse tamén "Plan de obras e servizos", "POS", "POS+",
"Plan Unico", "Plan dnico de concellos”, "Plan provincial’, "Plan de
cooperaciéon”, e outras denominacions, para destacar algun dos aspectos do
Plan elaborado por esta deputacion de acordo co previsto na citada Lei 7/1985
e no Real decreto lexislativo 781/1986.

Especificamente, cando se denomina "Plan complementario” indica que inclue
obras con caracter supletorio, condicionadas & existencia de financiamento; e
cando se denomina "Plan adicional”, faise referencia a que o Plan elaborase
con fondos adicionais aos do plan anual, procedentes dunha maior achega

provincial ou doutras fontes de financiamento, e se destina preferentemente
aos investimentos previstos no Plan complementario, ainda que tamén poden
incluirse outros obxectos.

A presente Ordenanza servirdA de marco para a elaboracion das
correspondentes bases reguladoras do plan de cada ano, que poderan
contemplar aspectos especificos para adaptarse & situacion socioeconémica e
as necesidades dos concellos no momento da redaccion das ditas bases.

2.- FINALIDADE E OBXECTO

A finalidade do Plan é canalizar a cooperacion econdmica cos concellos da
provincia a través dun instrumento obxectivo e transparente, que poida
adaptarse &s necesidades concretas dos concellos, que tefia un obxecto amplo
e flexible, que reforce a sta autonomia e responsabilidade, e que tefia caracter
dindmico para poder absorber incrementos da achega da deputacién se os
houbera.

Ademais, o Plan busca unificar a cooperaciéon da deputacién, reducir o nimero
de plans evitando a sUa dispersion en varias convocatorias, racionalizar e
simplificar as tarefas administrativas dos concellos e facilitar a planificacién da
actividade do concello.

Os principais obxectos do Plan son os que a continuaciéon se indican, que se
concretardn nas correspondentes bases anuais, ainda que tamén poderian
incluirse outros obxectos para dar resposta a necesidades concretas dos
concellos ou & situacion socioeconémica do momento da sua elaboracién.

- Gasto corrente

O concello poderéa destinar a achega provincial asignada ao financiamento dos
seus gastos correntes durante o ano do Plan polos bens e servizos de
competencia municipal obrigatorios, segundo se detalle nas correspondentes
bases.

- Investimentos

O concello pode incluir no Plan todas as obras e subministracions que sexan
de competencia municipal, con preferencia das asociadas aos servizos

obrigatorios, de acordo co establecido nos artigos 25 e 26 da Lei 7/1985, do 2
de abril, reguladora das bases de réxime local. Non obstante, nas bases
reguladoras do Plan poderan concretarse os requisitos especificos das obras
ou subministracions que soliciten os concellos, como son ser dun tipo concreto
de investimento, ter caracter de financeiramente sostible segundo se defina
pola sUa normativa especifica, ou ter algunha caracteristica que se xustifique
polos obxectivos especificos do Plan.

3.- DESTINATARIOS

Con carécter xeral os destinatarios do Plan son os 93 concellos da provincia,
aos que se lles asignan as cantidades que resultan da aplicacién de criterios
obxectivos.

Non obstante, nas bases do Plan poderian determinarse xustificadamente os
destinatarios dalgun dos seus apartados, concretados de forma obxectiva en
funcién da tipoloxia especifica do obxecto ou das caracteristicas do Plan ou
polas circunstancias socioecondmicas ou de outra indole existentes no
momento da sta aprobacion.

4.- FINANCIAMENTO

No financiamento do Plan poderan participar, ademais desta deputacion, os
concellos da provincia de acordo co previsto nas suas bases reguladoras.
Tamén poderian participar a Administracion Xeral do Estado, a Xunta de
Galicia ou outros axentes se asi 0 acordan, con cargo aos seus respectivos
orzamentos.

As bases do Plan poderan prever unha achega inicial da deputaciéon ao Plan,
ainda que mais adiante poderan realizarse maiores achegas destinadas ao
financiamento do Plan base ou plans adicionais.

A asignacion de fondos aos concellos destinatarios do Plan realizarase de
forma obxectiva e transparente e sera o resultado de aplicar criterios
obxectivos, ainda que tamén poden terse en conta para cada concello as
achegas provinciais procedentes de anulaciéns de obras ou baixas de licitacion
ou outras economias de obras de plans de anos anteriores.

Os criterios obxectivos concretaranse nas bases, e seran cuantificables para a
aplicacion de formulas de reparto. Seran principalmente cota fixa, superficie,
habitantes, esforzo fiscal, nimero de parroquias, indicadores de renda ou
outros indicadores econdmicos para beneficiar especialmente aos concellos
con menor capacidade econdmica, ou outros criterios, todos eles debidamente
ponderados. Os seus datos actualizaranse periodicamente coa informacion
obtida de fontes oficiais, e no caso dos concellos de gran poboacion poderan
terse en conta os datos referidos s6 a sua zona rural.

5.- SOLICITUDES

Os concellos presentaran as suas solicitudes, no prazo establecido nas bases
do Plan, de forma telematica a través da plataforma desta deputacion, o que
producira plenos efectos xuridicos. Para iso sera imprescindible que dispofian
de sinatura electrénica a Alcaldia e o persoal funcionario que deba asinar
documentos, asi como a persoa designada como representante para o envio
da solicitude ao Rexistro telematico.

O concello deberd presentar, por unha banda, a documentacion xeral da
solicitude e, por outra, a documentacion especifica que corresponda aos
distintos obxectos incluidos na sta peticion, segundo se detalla nas bases e
empregando os modelos establecidos por esta deputacion.

Entre a documentacion xeral figurard a certificacion do acordo do Pleno do
concello polo que se dispofia participar no Plan, aceptar expresamente as
bases e solicitar aplicar a achega provincial asignada ao financiamento dos
posibles obxectos previstos nas bases, ainda que 0s municipios de gran
poboacién poderan adoptar o acordo polo érgano municipal que tefia atribuida
esta competencia.

Ademais, presentardn como documentacion xeral unha memoria na que se
describan os obxectivos que o concello pretende alcanzar e os criterios de
seleccion, tendo en conta os déficits detectados na Enquisa de infraestrutura e
equipamento local ou noutro documento similar, e que podera conter unha
analise da situacion especifica dalgun equipamento ou servizo do concello.

A documentacion especifica para solicitar o financiamento de investimentos no
Plan incluira o proxecto técnico da obra ou prego da subministracion, asi como
diversos informes técnicos e xuridicos relativos ao investimento, todo iso
segundo se detalla nas bases do Plan.

A documentacion especifica para solicitar o financiamento de gastos correntes
no Plan incluird unha prevision dos gastos correntes da anualidade asociados
ao funcionamento dos servizos publicos obrigatorios en cada concello segundo
establecido na lexislacion vixente e referidos aos conceptos de gastos
concretos, todo iso segundo se detalla nas bases do Plan.

A documentacién especifica doutros posibles obxectos detallarase igualmente
nas bases do Plan.

As solicitudes poderan incluir tanto un plan base cos obxectos que o concello
solicita financiar con cargo a achega asignada, como un plan complementario,
cos investimentos supletorios que, no caso de que mais adiante existira
financiamento adecuado e suficiente para eles, poderian incluirse
definitivamente nun plan adicional.

6.- APROBACION DO PLAN

A documentacién administrativa e técnica presentada polos concellos sera
revisada por esta deputacion, que poderd realizar os requirimentos que estime
necesarios para completar ou corrixir a documentacion presentada.

A vista das solicitudes presentadas, o Pleno desta deputacion aprobaré o Plan,
que poderda estruturarse en distintos apartados segundo os tipos de achegas e
obxectos incluidos, e incluir tanto un plan base coas actuaciéns aprobadas
definitivamente, como un plan complementario con actuacions supletorias.

O Plan podera aprobarse nunha ou varias fases, unha vez cofecidas as
posibilidades de financiamento da deputacion e podera ser obxecto de axustes
ou reprogramacions.

Unha vez aprobado o Plan, someterase a exposiciéon publica mediante a
publicacién dun anuncio no Boletin Oficial da Provincia, para que durante un
prazo de 10 dias se poidan presentar as alegacions que se estimen oportunas,
e sera remitido a informe da Comision Provincial de Colaboracion do Estado
coas Corporacions Locais e da Subdelegacion do Goberno, e para o seu
cofiecemento e informe a Xunta de Galicia e a Comision Galega de
Cooperacion Local, ou organismos que os substitian.

No caso de presentarse no dito prazo algunha alegacién, debera ser resolta
polo pleno desta deputacion, pero transcorridos os dez dias dende a solicitude
de informe sen que se presentaran alegacions nin se emitiran informes,
poderan proseguirse os tramites.

A aprobacion definitiva do plan adicional que se poida elaborar mais adiante
logo da confirmacién da existencia de mais financiamento realizarase ou ben
mediante Resolucion da Presidencia cando unicamente se incluian
investimentos xa aprobados no plan complementario ao plan base, ou ben
mediante acordo plenario cando sexan novas solicitudes, todo iso segundo se
indique nas bases do plan.

7.- CONTRATACION DOS INVESTIMENTOS

Con carécter xeral, os concellos contrataran os investimentos incluidos no Plan
de acordo co previsto na normativa reguladora dos contratos do sector publico
vixente no seu momento, utilizando os pregos de clausulas administrativas
particulares aprobados por esta deputacion.

Nas bases do Plan detallaranse os prazos e a documentacion que os concellos
tefien que presentar para xustificar a adxudicacioén realizada.

8.- EXECUCION DOS INVESTIMENTOS

Os investimentos executaranse polos respectivos concellos con arranxo ao
proxecto técnico da obra ou prego de prescricions da subministracion. A sua
direccion e execucion realizaraas o concello correspondente, sen prexuizo da
posibilidade de que esta deputacion realice as inspeccions que considere
convenientes.

Nas bases do Plan detallaranse os prazos e a documentacion que os concellos
tefien que presentar para xustificar a execucion dos investimentos.

Desde o inicio das obras ata a sUa recepcién deberase cumprir con todos os
requisitos de publicidade que figuren nas bases, 0 que se acreditara mediante o
envio de fotografias, sendo este requisito indispensable para que esta
deputacion lle transfira ao concello o importe da achega provincial ao Plan, de
acordo co previsto nas bases reguladoras do Plan.

O gasto corrente e outros posibles obxectos do Plan deberan cumprir asi
mesmo cos requisitos de publicidade que se indiquen nas bases.

9.- PAGO DA ACHEGA PROVINCIAL

O pago da achega da deputacién aos concellos realizarase na forma que se
indicara nas bases segundo os posibles obxectos do Plan. En todos os casos,
a deputacion verificara previamente de oficio que o concello esta ao corrente
nas suas obrigas tributarias co Estado, coa Seguridade Social e coa propia
deputacion.

10.- REXIME SANCIONADOR

O incumprimento do disposto nalgunha das bases reguladoras do Plan podera
dar lugar ao inicio de oficio dun expediente sancionador, segundo o previsto
nas propias bases e na normativa reguladora das subvencions publicas.

11.- REXIME ORZAMENTARIO E CONTABLE

As aplicacions orzamentarias e o crédito destinado a financiar o plan provincial
de obras e servizos de cada exercicio seran os que para ese efecto se aprobe
nos orzamentos da. Deputacion Provincial da Corufia.

Os plans provinciais de obras e servizos poderan financiarse con medios
propios da Deputacién, coas achegas municipais e coas subvencions que
acorden outras administracions publicas con cargo aos seus respectivos
orzamentos.

Os actos ou acordos de aprobacion inicial ou definitiva estaran condicionados &
existencia de crédito adecuado e suficiente no estado de gastos dos
orzamentos xerais da Deputacion provincial ou nas suas modificacions,
debidamente aprobados.

Con todo, poderan tramitarse estes actos ou acordos co caracter de
“tramitacion anticipada de gasto” cos requisitos e procedemento que
determinen as bases de cada convocatoria. En calguera caso, non se podera
realizar acto ningun que supofia directa ou indirectamente compromiso
provincial de transcendencia orzamentaria en tanto non se cumpra a condicién
suspensiva de habilitacion efectiva de dispofiibilidade dos créditos que para

cada exercicio autorice 0 orzamento vixente. En ningun caso podera
considerarse a xeracion de ningun dereito a favor dos solicitantes mentres non
se dean as condicions orzamentarias, procedimentais e xuridicas de aplicacion.

En todo caso, resultara de aplicacion a normativa orzamentaria e contable das
entidades locais.

12.- ACTUACIONS DE CONTROL E FISCALIZACION

Os actos de aprobacion, tramitacion e xestion dos plans provinciais de
cooperacion as obras e servizos de competencia municipal da Deputacion
Provincial da Corufia estaran sometidas as actuacions de fiscalizacion e control
interno que a normativa de aplicacion lles atrible aos titulares da funcién
interventora nas entidades locais incluidas no plan correspondente, na
Deputacion Provincial da Corufia e naqueles entes publicos que colaboren co
seu financiamento ou execucion.

O control externo dos actos de aprobacion, tramitacion e xestion dos plans
provinciais correspondera ao Consello de Contas de Galicia, ao Tribunal de
Contas de Espafia e ao Tribunal de Contas Europeo se se incluisen no seu
financiamento fondos ou recursos da Union Europea

DISPOSICION FINAL

A presente ordenanza entrard en vigor logo da sua publicacion integra no
Boletin Oficial da Provincia da Corufia, de conformidade co establecido no
artigo 70.2 da Lei 7/1985, do 2 de abril, reguladoras das bases do réxime local,
e logo que tefia transcorrido o prazo previsto no artigo 65.2 desa lei.

A Corufa, a 19 de octubre de 2023

